En Sulat ni Pablo ten
TAGA FILIPOS HIDI

Paliwanag Tungkul ten Libru

EnSulatniPablo ten Taga-Filipos hidi ay para ten
dipalongu a simbaan a intatag ni Pablo ti Europa
ti Macedonia, essa a prubinsiya ti Roma. Insulat
na iyad dikona a nakapiresu siya. Rendiyan siya
tenhud nen pangkontra nen agum a manggagawa
a Cristiano sakay mabalisa siya gapu ten liwat a
toldu a magkalat ten simbaan ti Filipos. Konapa-
manhud, ay ketan ti sulatid a iddi en kasayaan
sakay pagtiwala a en paliwanag ay en pagkahud
ni Pablo ti matibay a pannampalataya kanni Jesu-

Cristo.
En pinakapaksa ni sulatid a iddi ay pasala-

matan en mannampalataya hidi ti Filipos ten tu-
lung a impatawid di kanni Pablo ten panahun nen
matindi a pangangailangan. Ingkagi na haddi en
pagtiwala na dikodi, tdnni magkahud hidi ti begsak
isip sakay pagtiwala dikona ten panahun nen prob-
lema. Pinayuwan na hidi a magin magpakababa a
kona kanni Jesus sakay awan paakit ten padgmataas
sakay makasadili a kagustuwan. Impaala-ala
na dikodi a en biyag di kanni Cristo ay kaluub
nen Diyos a tinanggap di ten pamamag-itan nen
pannampalataya bakan a ten pagtupad di ten Kautu-
san nen Judio hidi. Inlinaw na en kasayaan sakay
kapayapaan a inyatad nen Diyos ten magpasakup
hidi kanni Cristo.

Ti sulatid a iyad ay inlinaw na en kasayaan,
tiwala, pagkakaessa sakay pdangtulos-tulos ten

pdnnampalataya sakay Kkakkabiyag a Cristiano.
Binanggit bi haddi ni Pablo en tunay a pagmahal
na ten kakkapatkaka hidi ti Filipos.
Lasan nen Libru
Sapul 1:1-11
Sadili a patunay ni Pablo 1:12-26
En biyag kanni Cristo 1:27-2:18
En planu hidi para kande Timoteo sakay
Epafrodito 2:19-30
En babala hidi tungkul ten kadima sakay ten
panganib hidi 3:1-4:9
TiPablo sakay en amigu na hidi ti Filipos 4:10-20
Katapusan 4:21-23

11yad a sulat ay gubwat kdnde Pablo ay ti Timo-
teo a alipin ni Cristo Jesus.

Para ten atanan nen taga-Filipos a tolay nen
Diyos a ndkpagkaessa kanni Cristo Jesus, sakay ten
pinunu hidi kona bi ten katulung di hidi a man-
gasiwa ten simbaan.

2 Pagpaladn kam nen Diyos a Ama tam sakay
nen Panginoon a ti Jesu-Cristo ti kapayapaan.

En Dasalni Pablo Para ten Taga-Filipos hidi

3 Pirmiydk a magpasalamat ten Diyos kada
maisip takam.

4Tunaydk ti saya kada idasal takam a atanan.

5 Magpasalamatdk gapu ten Kkattulung moy
dikoku ten pagpakapospos ten Maganda a Bareta
sapul ten purumeru a aldew a hanggan nadid.

6 Siguraduwdn ku dikomoy a en maganda a
gamet a sinapulan nen Diyos dikomoy, ay tapusan
na a hanggan ten Aldew nen Kkassoli ni Cristo Jesus.

7Mahal takam a tarud, kaya dapat la a pahala-
gaan takam ti kona haddi. Gapu nagin kaguman
takam ten tungkulin a inyatad nen Diyos dikoku,
mentras a patunayan ku en Maganda a Bareta
sakay ibahagi maski nadid a pumappiresuwak.

8 Tukoy nen Diyos a en kdkkaammaw ku dikomoy
ay kona ti kadikal ten pagmahal ni Cristo Jesus
dikomoy.

91d4ddasal ku a en pdgmahal moy ay tulos-tulos a
lumagu a tehud a karunungan sakay paggintendi,

10 tdnni mapili moy en pinakamahalaga. Ni
magkakonahud, kaddemat ni Cristo ay demattan
na kam a malinis, sakay awan ti kapintasan.

11Sakay en biyag moy ay maputat ti magkaganda
a katangian a gubwat kanni Jesu-Cristo, para ten
karangalan sakay kapuriyan nen Diyos.

TiCristo en Biyag

12 Kakkapatkaka ku hidi, gustu ku a matukuyan
moy a en nangyari dikoku ay nakatulung ti dikal
ten kallawak nen Maganda a Bareta.

13 Kaya natukuyan nen atanan a guwardiya ten
palasyu sakay nen agum pa hidi a ked haddi, a
sikan ay nepiresu gapu tagapagserbiyak ni Cristo.

14 Sakay en kakpalan ten kdkkapatkaka hidi ay
mas tummibay en tiwala di ten Panginoon, kaya
lalu a binumegsak en isip di a awan ti anteng a
ipangaral en upos nen Diyos.

15 Ipangaral ngani nen agum ti Cristo gapu la
ten inggit di sakay pakpdagtatalu, peru en agum ay
mangaral a tehud a katapatan.



FILIPOS 1:16 iv FILIPOS 1:25

16 Gamitan di iyad gapu ten pagmahal, tukoy
di a nakapiresuwdak gapu ten pagpatunay ku ten
Maganda a Bareta.

17 Mangaral en agum peru awan ti katap-
atan, nan gapu la ten makasadili di a kagus-
tuwan, gustuwak di la a pasaketan mentras a
pumappiresuwdk.

18 Peru awan la iyan a atanan dikoku, ikasaya
ku pa ngani. Mahalagaid ay mepangaral ti Cristo,
tapat man oni awan.

Essa ku paid a ikasaya,

19 ay en pag-asa ku a balang aldew, gapu ten
dasal moy hidi sakay ten tulung nen Ispiritu ni
Jesu-Cristo ay makaluwasak ti pagpiresuwanidi.

20 En gugustu ku sakay asaan ku ay awandak
magkulang ten tungkulin ku, nan ten atanan a
pagkakataun lalu dan nadid ay magkahudak ti
begsak isip. Tanni ten pamamag-itan ku, mabiyag
man oni matay ay mapapuriyan ku ti Cristo.

21 Gapu para dikoku, biyag kuwidi ay para kanni
Cristo. Ni matayak ay mas higit pa en pakinabang
ku.

22 Peru ni biyagdk ay makagamitadk padi ti
magkaganda a bagay, kaya awan ku tukoy ni hadya
1 piliyan kuwid.

23 Mahirap a magpili ten duwwa a bagay. Gustu
kuwid ay matay dan tanni makaguman ku dan ti
Cristo, gapu iyad i mas magandaid para dikoku.

24 Peru para ten kapiyyaan moy ay mas maga-
nda ni manatiliyak palla a biyag.

25 Kaya siguraduwdk a mabiyagdk padi sakay
makaguman moy, tdnni matulungan takam a

makapagtulos-tulos a tehud a kasayaan ten
pannampalataya moy.

26 Tdnni ni makagumandk moy ddmman
a ruway ay magkahud kam ti katuwiran a
mepagmadikalldk moy ten biyag moy a tehud
a pakpagkaessa kanni Cristo Jesus.

27 Kaya ngani kdkkapatkaka ku hidi, en maha-
laga ay mabiyag a ayun ten Maganda a Bareta ni
Cristo. Tanni makasoliyak man haan oni awan, ay
nakasiguraduwdk a manatili kam a matatag ten
eessa a layunin. Sakay mamagkakaguman kam
ten pakpaglaban para ten pannalig ten Maganda a

Bareta. ) L
28 Dyan kam manteng ten kadima moy hidi,

gapu iyad i1 palatandaanid a mepahamak hidi
sakay sikam ay maligtas, gapu en Diyos i man-
gataddid dikomoy ti katagumpayan.

29 Gapu indtdenan na kam ti karapatan a
magserbi kanni Cristo, bakan la a manalig dikona,
nan magtiis bi para dikona.

30 Kaguman takamon ten pdkpaglaban a netan
moy a ginamet ku tenhud pa, sakay kona ten
nabareta moy a hanggan nadid ay gaggamitan ku
padi.

2

En Pdagpakababa ni Cristo
1 Nadid, gapu en biyag moy kdnni Cristo ay
mangpabegsak dikomoy, sakay en pdgmahal na ay
mangpasaya dikomoy. Tehud kam a pakpagkaessa
ten Banal a Ispiritu, sakay tehud kam a kabaitan
sakay pagmalasakit ten agum.

2 Agidan ku dikomoy a pasayadnnak moy ti
hustu, magkahud kam ti essa a kaisipan, essa a
pagmahal, essa a pusu sakay kagustuwan.

3Dyan kam maggamet ti d&nyaman a bagay gapu
la ten kagustuwan moy a metanyag, nan magpak-
ababa kam sakay dyan moy isipdn a mas mataas
kam nan ten agum.

4Isipan moy en para ten kapiyyaan nen agum,
bakan la a para ten sadili moy a kapiyyaan.

5Dapatid, ay en kaisipan moy ay kona ten kdnni
Cristo Jesus.

6 Maski ni tunay siya a Diyos,
ay awan na impilit en sadili na a pumantay
ten Diyos.
7Nan kinusa na a tinanggiyan a magin kapantay
nen Diyos,
sakay nagin kona ten essa a alipin.
Neenak siya a kona ten karaniwan a tolay.
Sakay dikona magin tolay ti Cristo,
8ay nagpakababa siya sakay nagin masunurin ten
Diyos hanggan kamatayan,
maski ten kakkatay na ten kudus.
9Kaya inlangkaw siya nen Diyos ten kalangkawan
alugar dilanget

sakay indtdenan siya ti ngaran a kataasan ten
atanan a ngaran.

10 Tanni ten ngaran ni Jesus
ay lumuhud en atanan dikona,
en ked dilanget, ked ten luta, sakay en ked ten
mundu nen patay hidi.
11Sakay atanan ay magpahayag a ti Jesu-Cristo en
Panginoon,
ten kapuriyan nen Diyos Ama.

Magdemlag a kona ten Simbuwan

12 Kaya ngani, mahal ku hidi dapat ay mas
masunurin kam nadid nan dikona kagumandk
moy palla. Sumunud kam a tehud a anteng sakay
paggalang ten Diyos hanggan magin ganap en
kaligtasan moy.

13 Gapu en Diyos en mangatdd dikomoy ti sor
sakay begsak a maggamet ten kaluuban na.

14 Gamitan moy en atanan a bagay a awan ti
reklamu sakay pamagtalu-talu,

15 tdnni magin malinis kam sakay awan ti kap-
intasan a anak nen Diyos ten ditangnga nen tolay
hidi a liwat ti kakkabiyag sakay madagkadukas. Ni
magkakonahud, ay magin demlag kam dikodi a
kona ten biton a magdemlag dilanget,

16 mentras a ipangaral moy dikodi en mensahi
a makapangatad ti biyag. Kaddemat ni Cristo ay
mepagmadikal takam gapu awan nawanan ti kab-
uluhan en pagud ku.

17 En pannampalataya moy sakay pagserbi ten
Panginoon ay kona ten handug a iyalay moy
dikona. Sakay en digi ku ay mebuhus a mekuyug
ten handug moy. Ni magkakonahud ay ikasaya ku
sakay makpagsayadk dikomoy.

18 Kona labi hud, dapat kam a magsaya sakay
makpagsaya kam dikoku.

De Timoteo sakay ti Epafrodito

19 Ni ipagkaluub nen Panginoon a Jesus ay
paangayan ku haan a pagdaka ti Timoteo tanni
bumegsak isip kuwidi ni matukuyan ku dikona en
kalagayan moy.

20 Awan ti makaparehu dikona ten pakpagkaessa
na dikoku ten pagmalasakit ten kapiyyaan moy.

21 Gapu en gustu nen agum ay en pangsadili di
la a kapiyyaan, bakan a en para kanni Jesu-Cristo.

22 Tukoy moy labi en katapatan ni Timoteo.
Magkaguman kami a kona ten matama a
magserbi alang-alang ten Maganda a Bareta.

23 Gustu ku nakuwan a paangayan siya haan ni
matukuyan ku dan ni dnya i mangyariyid dikoku
héddi.

24 Umasadk ten Panginoon a awan ddlla mag-
malay ay makaangayak haan.

25 Naisip ku a kailangan a paangaydn haan ti
Epafrodito. Siya ay kaparehu ku a manggagawa
sakay sundalu nen Diyos, pinaangay moy siya
haddi tanni tulunganak na.

26 Tunay dan sor naid a ketan na kam haan a
atanan. Mabalisa siya a tarud gapu natukuyan
moy a nagkasakit siya.

27 Nagkasakit ngani siya ti mahigpit a ngari-
ngari na dan a ikatay. Peru kinagbiyan siya nen
Diyos sakay bakan la a siya nan pati sikan, sakay
nakaiwasak ti purus dalla a kalungkutan.

28 Kaya ngani gustu ku dan a paangayan siya
hadan tanni masaya kam a maketa dikona a ruway.
Sakay tanni maibut dan en kakkabalisa ku.

29 Kaya tanggapan moy siya a tehud a kasayaan
bilang essa a kapatkaka ten Panginoon. Igalang
moy en tolay hidi a kona dikona,

30 gapu ngaringari dan siya a matay para ten
pagserbi na kanni Cristo tanni tulungandk na ten
tulung a awan moy magamet para dikoku.

3

En Tunay a Pagkamatuwid

1 Bagu ku a tapusan i sulat kuwidi ay gustu
ku a kagiyan dikomoy kdakkapatkaka ku hidi, a
magsaya kam ten Panginoon. Awanak magsa-
sawa a mangruway a isulat dikomoy bagayid a hidi
iyad a nesulat ku dan tenhud, para labi iyad ten
kapiyyaan moy.

2 Magingat kam ten tolay hidi a kuman a isip
hayup, masdassoran hidi a maggamet ti madukas,
sakay ipilit di a kailangan en pdagturi.

3 Alalahanén moy a bakdan a hidi en tatarudan
a turi nan sikitam, gapu sambaan tam en Diyos
ten pamamag-itan nen Ispiritu na sakay ked kanni
Cristo Jesus en kasayaan tam. Awan kitam magti-
wala ten pagturi sakay ten agum pa hidi a seri-
monya a ipappasunud di.

4 Sabagay tehuddk a sapat a dahilan para
mangtattawid ti hidi iyad a serimonya. Ni isipan
nen deyaman a tehud siya a katuwiran a magti-
wala ti hidiiyad a gamet ay mas laluwak dan.

> Tinuriydk ten kawalu a aldew sapul ten
neenak ku. Sikan ay Hebreo, tunay a Israelita,
sakay gubwat ten lahi ni Benjamin. Ni kassunud
ten kautusan a sdssunuddn nen Judio hidi en
pagguronan, sikan ay Pariseo.

6 Gapu ten sigasig ku a sumunud, ay inusig ku en
simbaan. Niten pagkamatuwid ayun ten kassunud
ten Kautusan ay awan ti mepintas dikoku.

7 Peru en bagay hidi a imbilang ku tenhud a
pakinabang ay imbilang ku nadid a awan ti kab-
uluhan, alang-alang kanni Cristo.

8Imbilang ku dan a awan ti kuwenta en atanan a
bagay bilang kapalit nen mas lalu a mahalaga, en
pakkatenggi kdnni Cristo Jesus a Panginoon ku. En
atanan a bagay ay imbilang ku dan a basura tanni
makao ku la ti Cristo,

9sakay makpagkaessa dikona. En pagkamatuwid
ku ay bakan a ten pamamag-itan nen pagsunud
ten Kautusan, nan ten pannampalataya kdnni Cristo,
iyad ay gubwat ten Diyos ten pamamag-itan nen
pannampalataya.

10 En gugustu ku nadid ay makilala ti Cristo
ti hustu, maranasan en kapangyariyan nen
kakkabiyag na a ruway, makbahagi ten tindggdd na

a hirap sakay pumarehu dikona pati ten kakkatay
na

f1ten pag-asa a mabiyagak bi a ruway.

Magtulos-tulos Hanggan ten Hangganan

12 Awan ku kagiyan a nagamet ku dan en bagay
hidi a gustu ku a gamitan oni awandk dan makaga-
met ti kasalanan. Kaya pakapilitdn ku a matang-
gap en piremyu a siya en dahilan nen pangdulaw
ni Cristo Jesus dikoku.

13 Kékkapatkaka ku hidi, awan ku ipalagay a
natanggap ku dan i piremyuwid a iyadd. Nan
en gaggamitdn ku nadid ay limundn en nakali-
pas sakay gamitan ku en atanan a kaya ku para

mademat en tamuwan ku.
14Kaya magtulos-tulosdk a tamu ten hangganan

tdnni matanggap ku en piremyu, a awan ti agum
nan en pangdulaw nen Diyos dikoku para ten biyag
dilanget ten pamamag-itan ni Cristo Jesus.

15 Kona haan i dapatid a magin ugali tam a
magkatatag dan ti pannampalataya. Peru ni en agum

dikomoy ay iba en ugali di ay ilinaw iyad nen
Diyos dikomoy.

16 Mahalagaid ay itulos-tulos tam la en
gaggamitan tam nadid.

17 Kékkapatkaka ku hidi, arigdnndk moy, sakay
magadal kam ten mangunonud hidi ten halim-
bawa a impeta mi dikomoy.

18 Kona ten pirmi ku kdkkagiydn dikomoy, sakay
nadid ay isanget ku a ruwayan, makpal a mabiyag
nadid a bilang kadima nen kudus ni Cristo.

19Kapahamakan sangpattan diyid gapu diyusan
diyid ay en kagustuwan nen baggi di. Ipagmadikal
di pa en bagay hidi a dapat nakuwan a ikasaniki
di, sakay en pappospusan di dalla ay en bagay hidi
ti munduwiday.

20 Peru dilanget i tatarudanid a banuwan tam.
Kaya tunay en kasayaan tam a maguray ten Taga-
pagligtas tam, en Panginoon a ti Jesu-Cristo a gub-
wat dilanget.

21 Kadddemat ni aldewid a iyud, ay palitan na
en baggi tam a pangluta ti maluwalhati a kona
ten baggi na, gamitdn na en kapangyariyan a
mangsakup ten atanan a bagay.

4

En Bilin hidi
1 Kaya ngani mahal ku hidi a kakkapatkaka a
kaammawan ku a tarud, sikam en kasayaan ku
sakayipagmadikal takam! Magpakatatag kam ten
Panginoon.

2 Sikam Euodia sakay Sintique ipakpagguron ku
dikomoy, magkasundu kamon bilang matkaka ten
Panginoon.

3 Sakay siko, tapat ku a kaguman, tulungan
mu i duwwaid a iyad a babbi. Tummulung bi
hidi dikoku ten pagpahayag ten Maganda a Bareta,
kaguman de Clemente sakay ten agum pa hidi a
kakagumanan ku. En ngaran di ay nakasulat ten
libru nen biyag.

4 Magin masaya kam nakuwan a pirmi ten
pakpagkaessa moy ten Panginoon. Iruway ku
damman a kagiyan: magsaya kam!

5> Ipeta moy en kabaitan moy ten atanan. Adeni
dan a dumemat en Panginoon.

6 Dyan moy kabalisaan en &nyaman a bagay,
nan agidan moy ten Diyos en atanan nen kailan-
gan moy ten pamamag-itan nen dasal a tehud a
pasalamat.

7Sakay en kapayapaan a awan maabut nen isip
nen tolay en mangbantay ten pusu moy sakay ten
isip moy ten pamamag-itan ni Cristo Jesus.

8 Katapusan kuwid a makagi kakkapatkaka, ay
dapat moy a idatton ti isip moyen en bagay hidi
a karapatdapat sakay kapuri-puri: en bagay hidi
a tatarudan, marangal, matuwid, malinis, maga-
nda, sakay kagalang-galang.

9 Igamet moy en atanan a natukuyan moy,
natanggap, nasanig sakay netan dikoku. Ni
magkakonahud, ay pumirmi dikomoy en Diyos
nen kapayapaan.

Salamat ten Tulung Moy

10 Tunay saya kuwidi ten Panginoon gapu
nabati ku ddmman a ruway en pagmalasakit moy
dikoku, kallipas nen nalay a panahun. Tukoy ku
a awanadk moy nalimunan. Kaya la, awan kam ti
pagkakataun a tumulung dikoku.

11 Kagiyan ku iyad dikomoy bakan a gapu
aryokan takam ti tulung, gapu natutunan ku dan
a makontentu dnyaman en kalagayan ku.

12 Naranasan ku dan a maghikahus, sakay
sumagana. Natutunan ku dan a makontentu ten
dnyaman a katayuwan: en mabassug oni magalap,
en kasaganaan oni lubu-lubus.

13 Atananid a iydd ay magamet ku gapu ten
begsak a gubwat kanni Cristo.

14 Konapamanhud, ay magpasalamatdk ten
kattulung moy ten kahirapan ku.

15 Tukoy moy labi a taga-Filipos hidi, dikona
lummakadak ti Macedonia sakay magsapul palla
ten pangngaral ten Maganda a Bareta, ay sikam la
en simbaan a tummulung dikoku; sakay sikam
la en nakaguman ku ten kasaganaan sakay ten
kahirapan.

16 Maski dikona kedak dan ti Tesalonica, ay
bakan la pepensangan a pinatawidanak moy ti
tulung.

17 Bakan a gustu kuwid ay makatanggap la ti
tulung dikomoy, nan gustu ku a matanggap moy
en pagpapala hidi a gapu ten paggatad moy.

18 Iddi nadid en katibayan nen subra-subra a
tulung moy dikoku. Subra pa ten pangailan-
gan ku en tulung a tawid ni Epafrodito. Hidi
iyad ay masarrub a handug ten Diyos, handug a



FILIPOS 4:19 xiv FILIPOS 4:23

katanggap-tanggap sakay makasaya dikona.
19Sakay gubwat ten sagana a kayamanan na, ay
iyatdd nen Diyos ku en atanan nen kailangan moy
ten pamamag-itan ni Cristo Jesus.
20 Puriyan en Diyos tam sakay Ama a awan ti
katapusan! Amen.

Dimudyan a Pagbati

21Tkumustadk moy ten atanan a tolay nen Diyos
a mannampalataya kanni Cristo Jesus. Makkumusta
bi en kakkapatkaka tam hidi a kaguman ku haddi.

22 Atanan nen tolay hidi nen Diyos a ked haddi
ay makkumusta, lalu dan ten tagapagserbi hidi ten
palasyu nen Emperador.

23 Pagpalaan kam nakuwan nen Panginoon tam
a ti Jesu-Cristo.

